ej zag koj yuav has tas

kuv tub lug ntseeg

Vaajtswv tau ntau lub

Xyoo nuav es koj tseem

nug kuv has tas kuv puas tau

lawb dlaab taag? Tseeb tag, tej

zag koj yuav lug ntseeg Vaajtswv

ntev lawm, tabsis sov koj puas

tau lawb dlaab taag. Noog zoo,

kuv tsi tau has tas koj puas tau

lawb dlaab tabsis kuv has tas koj

puas tau lawb dlaab taag. Koj

puas tau lawb txhua tug dlaab huv
koj lub neej?

Vim le caag kuv nug koj

le ntawd? Muaj ib yaam kws

pheej nyob huv kuv lub sab hab

ua rua kuv tsi muaj lub sab kaaj
yog peb Moob lub neej ntseeg
Vaajtswv. Vaajtswv hlub Moob
hab hu Moob Ilug ntseeg
Vaajtswv, tabsis nub kws Moob
lug ntseeg Vaajtswv lawm los
Moob tseem tshuav ntau yaam
kws Moob tsi kaam muab tso
poviseg. Yog muab has lug tes
Moob lug ntseeg Vaajtswv, tabsis
Moob tsi kaam muab Moob cov
dlaab lawb kuas taag. Tseeb tag,
Moob yuavtsum lawb dlaab lawm
es Moob txhaj lug ntseeg tau
Vaajtswv, txawm le ntawd los
Moob tsi tau lawb Moob cov
dlaab taag lawv le kuv pum (Koj

nyeem moog koj yuav pum has
tas Moob cov dlaab kws kuv has
yog dlaabtsi). Yog Moob lub
neej ntseeg Vaajtswv zoo le nuav
xwb ntuj ceebtsheej puas yuav
yog Moob tug?

Tswv Yexus has tas,
“ghov tseeb yuav paab tau koj
dlim”. Thaus peb paub ghov
tseeb lawm peb yuav dlim ntawm
dlaab Ntxwgnyoog txujkev dlaag.
The truth will set you free.

Kawm ntawm Cov Yixa-
layee

Thaus Vaajtswv coj tsaav




tuabneeg Yixalayee lug rua lub
tebchaw Kana-aas, Vaajtswv has
rua puab has tas thaus puab lug
nyob huv lawm, puab yuav tsum
muab cov tuabneeg huv tua kuas
tuag taag hab muab puab tej dlaab
tooj (gods) tsoo povtseg. Puab
yuav tsum tsi xob tseg ib haiv
tuabneeg hab puab tej dlaab le.
Puab yuav tsum tsi xob
khauvxwm ib yaam dlaabtsi kws
yog tsaav tuabneeg huv le.

Nyob rua huv Cov
Thawjtswj tau gha has tas thaus
puab lug txug tes puab pib ua le
Vaajtswv has. Puab tua txug lub
nroog hab lub zog twg kws puab
tua yeej puab muab tej dlaab tooj
kws tsaav tuabneeg ntawm pe-
hawm hlawv povtseg. Tabsis,
muaj ib cov huv 12 xeem tuab-
neeg Yixalayee txawm tsi ua le
ntawm. Puab tseg cov tuabneeg
ntawm nyob hab muab cov tuab-
neeg ntawm lug ua puab ghev
(Cov Thawjtswj 2:1-3). Tomqaab
kws Yausuas tuag lawm tsaav
tuabneeg Yixalayees txawm pib
ua kev phem kws yog moog pe
cov tuabneeg huv lub tebchaw
ntawm cov dlaab tooj ( Cov
Thawjtswj 2:10-12).

Pib thaus Cov Thawjtswj
moog txug rua Xalumoos tam
Vaajtswv tsaav tuabneeg yeej tsi
ncaajnceeg rua Vaajtswv. Ib tam
dlhau moog rua ib tam, Vaajtswv
tsaav tuabneeg tsi ncaaj nceeg rua
Vaajtswv lug ntawm ghov kws
puab pheej moog pe mlom tuab
lub sijhawm kws puab yog
Vaajtswv le tuabneeg. Txawm
yog Xalumoos tug kheej los yeej
tsi ncaaj nceeg rua Vaajtswv.
Xalumoos tseem nrug nwg cov
quaspuj moog pe puab cov mlom.
Xalumoos tseem moog tsim

tuamtsev rua nwg cov quaspuj
cov mlom (I Vaajntxwv 11:9-10).
Tomgaab kws Xalaumoos tuag
lawm, nwg tug thawj tub rog
txhaj le sawv ua vaajntxwv kaav
10 xeem kws nyob rua qaumteb.
Hab tseg ob xeem rua nwg tug
tub kaav rua qaabteb. Txawm le
ntawd los yuav laug txhua tug
kws sawv lug ua vaajntxwv kaav
lub tebchaw Yudas hab Yixalay-
ees ua phem ua qas yaam kws
tawmtsaam Vaajtswv. Puab pe
dlaab tooj hab mlom kws nyob
huv lub tebchaw ntawm. Yuav
laug txhua tug vaajntxwv kws
sawv kaav Vaajtswv tsaav tuab-
neeg coj puab moog pe mlom
yaam tsi noog Vaajtswv lug. Ib
tam dlhau moog rua ib tam, ib tug
vaajntxwv moog rua ib tug
vaajntxwv ua phem taabmeeg
Vaajtswv.

Tsi yog cov pejxeem kws
nyob lub tebchaw Yixalayees
xwb txhaj le pe mlom, tabsis cov
pejxeem kws nyob rua lub
tebchaw Yudas los pe mlom ib
yaam. Thaus Xalumoos tug tub
sawv lug ua vaajntxwv, nwg ua le
Xalumoos hab nwg coj Vaajtswv
tsaav tuabneeg moog pe mlom (I
Vaajntxwv 14:22-23; 1
Vaajntxwv 15:3; I Vaajntxwv
15:11,14). Ntau tug vaajntxwv
sawv lug ua vaajntxwv rua tsaav
tuabneeg Yudas los ua txhum
Vaajtswv ghov kws puab tso cov
pejxeem hab puab tug kheej
moog pe mlom (I Vaajntxwv
22:43; 11 Vaajntxwv 12:2; 24:19).
Thaus kawg Vaajtswv txhaj le tso
cov Yudas moog ua cev ghev rua
tebchaw Npanpiloos.

Qhov Vaajtswv tsaav
tuabneeg poob moog ua cev ghev
hab ntsib txujkev puamtsuaj los

yog vim puab nrauj tsi taug puab
tej dlaab tooj lossis Moob has tas
puab lawb tsi taag puab tej dlaab
(gods). Pib thaus Yausuas tuag
lug moog txug rua thaus puab
poob moog ua cev ghev, puab
yeej nrauj tsi taug puab cov dlaab
tooj taag le. Txawm puab has tas
puab hlub Vaajtswv los nyob huv
puab lub neej, puab tseem pe
dlaab. Vim le ntawm, Vaajtswv
txhaj muab puab tso moog ua cev
ghev hab ntsib txujkev
txomnyem, kev puamtsuaj rua
tebchaw Npanpiloos.

Muab piv rua peb

Vaajtswv tau cawm peb
Moob tawm huv dlaab
ntxwgnyoog txhais teg lug ib
yaam le Vaajtswv tau cawm tsaav
tuabneeg Yixalayee huv tebchaws
Eziv moog rua tebchaw Kana-
aas. Txawm yog Vaajtswv hlub
peb es Nwg cawm peb lug los
peb ntau leej kws tub dlim tseem
ua neej ib yaam le cov tuabneeg
Yixalayee kws pheej tseem nrauj
lossis lawb tsi taag peb cov dlaab
povtseg.

Peb tsi kaav lug ntseeg
Vaajtswv lawm tabsis peb tseem
coj cov dlaab ntawm nrug peb lug
hab nwg nuav peb tseem pe. Kuv
muab saib mas cov dlaab kws peb
cov ntseeg Moob tseem pe mas
yog dlaab tooj (idols) hab nwg
yeej muaj dlaab txuas rua huv
tag. Txhais tau has tas nwg yeej
yog ua rua dlaab hab pe hawm
dlaab tag.

COV DLAAB KWS NTAU
TUG NTSEEG MOOB

(Continued on page 20)




Koj Puas Tau Lawb Dlaab Taag (Continued from
page 11)

TSEEM PE
1. Moob lub kaus

Moob siv lub kaus yog coj
moog tshoog nkauj nyaab lug
tsev. Moob ntseeg has tas thaus
nkauj nyaab tawm huv Namtais
Yawmtxiv lub tsev lug lawm tes
puab cov dlaab yuav tsi tshoog
nwg lawm. Yog le ntawm lub
kaus yog lub kws yuav roog nwg
moog tom tug vauv lub tsev hab
maam muab lub kaus gheb.
Thaus moog txug tom tsev lawm
tes nam puj txiv yawg cov dlaab
yuav tshoog nwg lawm.

Leejtwg yog tug tivthaiv peb?
Lub Kaus lossis Vaajtswv? Peb
cov kws moog yuav nyaab tseem
ntseeg has tas lub kaus yuav roog
tau peb tug nyaab hab los? Nam-
tais yawmtxiv tseem ntseeg has
tas lub kaus yuav roog peb tug
ntxhais moog ua neej lossis
ntseeg has tas Vaajtswv yog tug
roog? Vaajtswv txujlug has le
nuav: Ntawv Nkauj 32:6-7 “Yog
le ntawd, thov ca cov tuabneeg
kws fwm koj thov koj thaus puab
xaav kuas koj paab, thaus muaj
kev txomnyem fuam tuaj, ftej
ntawd yuav lug tsi txug puab.
Koj yog kuv lub chaw nkaum, koj
yuav cawm kuas kuv dlim ntawm
txujkev puamtsuaj. Kuv txhaj hu
nkauj nrov nrov qhuas koj txujkev
cawm dlim, rua qhov koj yog tug
tsomkwm kuv.” Ntawv Nkauj
41:2 “Tug Tswv yuav tivthaiv
puab hab tsomkwm kuas puab
muaj sa nyob, Nwg yuav paab
kuas puab tau nyob kaaj sab lug
huv puab lub tebchaws, nwg yuav
tsi muab puab tso rua puab cov
yeebncuab.” Yauhaa 17:11c

“Thov koj tsomkwm puab ntawm
koj lub npe kws muaj fwjchim...”
hab ngai 15 “...thov koj tsomkwm
puab kuas puab tsi xob raug
dlaab Ntxwgnyoog dlaag ntxag.”
I Thexalaunikes 3:3 “Tabsis
Vaajtswv yog tug kws ncaaj
nceeg, nwg yuav txhawb mej tug
zug hab tsi pub dlaab
Nitxwgnyoog ua phem rua mej.”

2. Moob {ub noob ncoos

Moob lub noob ncoos yog
muab rua namtxiv tau coj moog
ua neej huv ntuj tuagteb vim nyob
huv txomnyem. Lub noob ncoos
yog ib dlaim teb rua tug tuag
lawm tau khwv noj khwv haus
huv ntuj tuag teb. Txhais tau has
tas tug kws muab noob ncoos hab
tug kws tseem yuav noob ncoos
ntseeg has tas nwg yuav tsi tau
moog ntuj ceebtsheej, tabsis nwg
tseem yuav moog tom dlaab teb.
Txawm nwg ntseeg Vaajtswv los
nwg yuav moog tom. Yog nwg
tsi moog tom tes nwg yeej tsi
yuav tej noob ncoos ntawd.
Vaajtswv txujlug has le caag txug
ntuj ceebtsheej? Tswv Yexus has
tas, “Yexus has rua nwg cov
thwjtim has tas, ‘Mej tsi xob
txhawj hab tsi xob nyuaj sab, mej
ca le ntseeg Vaajtswv hab ntseeg
kuv. Huv kuv Txiv lub tsev muaj
ntau chaav, hab kuv taabtom
yuav moog tu chaw rua mej. Yog
tsi muaj le ntawd, kuv yeej yuav
tsi gha le nuav rua mej. Thaus
kws kuv tu tau chaw rua mej
lawm, kuv yuav rov qaab lug hab
tog mej moog nrug kuv nyob, kuv
nyob qghov twg mej yeej yuav nrug
kuv nyob ghov ntawd” (Yauhaas
14:1-3). Pestus has ntxiv has tas,
“Tabsis Vaajtswv tub coglug tseg
lawm has tas, yuav muaj lub ntuj

thsab hab lub nplajteb tshab.
Nyob huv lub ntuj tshab hab lub
nplajteb tshab kws peb naj nub
tog ntawd muaj kev ncaaj nceeg
xwb” (Il Pestus 3:13).

3. Mocob lub quatxaa
lossis memtoj.

Moob ntseeg has tas tubki
yuav tau lub neej zoo yog muab
tej laug tso rua lub chaw zoo
lossis tau memtoj zoo. Vim le
nuav Moob txhaj coj cov laug
moog nrhav quatxaa rua tej lub
chaw kws Moob saib yog zoo
Moob txhaj le coj moog tso rua
ntawd.

Vaajlugkub has txug
Aplahaas, Ixaj, Yakhauj hab
Yuxej. Yakhauj kuas puab coj
nwg lub cev rov lug log rua
tebchaw Kana-aas. Yuxej lub cev
los kuj coj lug log rua tebchaw
Kana-aas hab. Puab coj lug tsi
yog coj lug zoo memtoj,tabsis lug
log rua lub tebchaw kws
Vaajtswv coglug tseg rua nwg
tsaav tuabneeg lawm xwb.

Yog peb yuav has txug
koobmoov mas kuv ntseeg has tas
lub nplajteb nuav yeej foom tsi
tau ib yaam koobmoov rua peb le.
Vaajtswv yog tug kws yuav foom
koob moov rua peb xwb. Yog
muaj tseeb le Moob ntseeg tes
nwg nuav Moob lub neej tub zoo
dlua Ilwm tsaav tuabneeg lawm.
Tabsis Moob tsi nrug luas muaj
tebchaw hab tseem txomnyem
dlua. Peb yuav tau koob moov tsi
yog peb namtxiv tau lub chaw
zoo, tabsis yog saib peb puas va
neej lawv le Vaajtswv txujlug
lossis noog Vaajtswv lug.
Vaajtswv txujlug has nyob rua

(Continued on page 21)






